
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Bota Sot 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Demira Krujezi kundër Bota Sot lidhur me publikimin e 

artikullit me titull: “Jo liria, hajnia ka emër”, dhe mori 

këtë: 

 

 

 

                      V E N D I M  

  

 

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

 

Ankesa ka të bëjë me artikullin e publikuar në median online 

Bota Sot me titull “Jo liria, hajnia ka emër”, dhe pretendimin 

se artikulli bënë shkelje të Kreut I (Dispozitat e 

përgjithshme), Kreut II (Raportimi i së vërtetës), dhe Kreut 

V (Personat e akuzuar për vepra penale) të Kodit të Mediave 

të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një opinion të cilin e ka vendosur tek 

seksioni i lajmeve e jo tek ai i opinionit. Në tërësinë e tij 

shkrimi është një opinion dhe që jep mendim apo tema për disa 

çështje. Në lidhje me atë se media nuk duhet ta luaj rolin e 

opinionit publik dhe se media nuk ka arritur të bëjë dallimin 

në mes lajmit dhe opinionit, KMShK konsideron që në lidhje me 

këto dy pika ka arsye të mjaftueshme që të miratohet ankesa 

në këtë pjesë.  

 

Në lidhje me Kreun V(Personat e akuzuar për vepra penale), 

media ka dështuar që ta respektoj Kodin e Mediave, kjo pasi 

që në opinionin e botuar si lajm nuk janë respektuar 

standardet e raportimit. 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


